
    記得每次病人嚟嘅時候，我都會跟年長的說，我哋年紀
大，記住唔好追車呀!因為好容易會跌倒，一跌到就麻煩喇!但
係估唔到，在五月尾以為趕返教會，在樓下跑了幾步，就跌到
啦!可能呢個經歷畀我去體會我最近有兩個病人長者，一個 80 
多歲一個 90 多歲，都係啱啱跌到嘅。可能要我自己親身去經
歷下佢哋嘅痛苦。跌到趴在地那一刻，真係唔可以即刻起來，
整個橫隔膜胃脘部都抽緊，還好剛治療兩病人也是跌倒跑。坐
在地上放鬆少許後，我即時回家中，躺在床自我去伸展檢查自
己有冇邊度受傷，隨後通知兩位同事幫忙，煮了兩服藥敷和食
藥，敷藥、食藥休息半個鐘頭後，就稍為舒服啲。隨後整整三
個星期我都唔可以發力工作，彎腰也困難，最乖今次，準時
食、敷藥，直到第四週，才可以用力繼續工作。感謝神，一直
看顧，俾我經歷同埋學習，無論我處逆境或順境，我還是有信
心，我會將每一事情都交託給神，我曾對神說，病不怕，衹要
病時給我更大體驗和學習，讓我更懂去醫治是最重要。神一切
計劃，我哋都唔明白，我祇係盡力於我神所派我去做嘅。可惜
在今天，體力不如從前，真係力不從心，好多嘢都好想去做，
但當我哋去做嘅時候，已經體力唔及從前。在這，我衹希望年
青人，年青嘅弟兄姊妹，對你們講一聲，當你哋有精神有體力
時，唔好浪費你哋嘅青春，好好努力，神係會用得著你哋。雖
然我體力不及從前，但我仍會相信，神用得著我，我都會盡我
能力去做。在家裏，每一個人都有佢嘅用處，希望你哋被神使
用，多努力。 
    今日，整個世界出現這個疫症，好多人都好恐慌，我哋都
唔會例外，但恐慌又如何呢？係咪恐慌嘅時候，你就可逃避一
切嗎？相信冇一個會例外，如果你被揀選時，希望大家都唔好
逃避，我哋只係努力面對一切，就已經足夠，讓主耶穌基督再
一次進入我哋內心裏面，洗淨我哋內心的一切汙穢，完全順服
於主耶穌基督嘅帶領。 

求你使虛假和謊言遠離我，使我也不貧窮、也不富足、賜
給我需用的飲食. 箴言三十章 8 節        

黎雪貞姊妹 

